SAN JOSE

CAPITAL OF SILICON VALLEY

Mga Serbisyo sa Maiinom na/Ilnuming Tubig ng Water System ng
Munisipyo ng San José
Mga Madalas Itanong ukol sa Abiso sa Rate

Ano ang kasama sa singil sa kantidad?

Kasama sa bawat singil sa kantidad ang ilang halagang nalalapat sa lahat ng kostumer saanman
ang pinagseserbisyuhang lugar, tulad ng mga halaga para sa operasyon ng sistema ng
distribusyon, mga pasilidad para sa paghahatid at distribusyon, pagpapabuti sa puhunan, at
pag-pump ng tubig na nagbibigay ng benepisyo sa lahat ng kostumer. Kasama rin sa bawat
singil sa kantidad ang halaga ng tubig na binibili ng Lungsod mula sa iba't ibang supplier ng
pakyawang (wholesale) tubig para makapaglaan sa mga kostumer.

Bakit nagbabago ang aking mga rate?

Ang mga rate at singil sa tubig ay itinatakda sa antas na makakalikha ng sapat na kita upang
masakop ang tumataas na gastos sa pagpapatakbo at pagpapanatili ng sistemang ito,
paghahanda para sa emerhensiya, at ang inaasahang pagtaas ng gastos sa pakyawan na tubig.

May posibilidad ba na magbago ang mga rate na ito sa pagitan ngayon at ng oras ng
pampublikong pagdinig?

Tinutukoy ng kasalukuyang abiso sa rate angposibleng pinakamataas na rate at singil sa
maiinom na tubig ng San José Municipal Water System (SJMWS); maaaring mas mababa ang
aktwal na mga pagbabago ng rate kapag iniharap sa Konseho para maaprubahan. Magiging
epektibo ang bagong rate sa Hulyo 1, 2026.

Saan napupunta ang aking dolyar*?

Bultuhang Pagbili ng Tubig (Maiinom na tubig na binili mula sa Valley Water at SFPUC)

E N

Mga Pagpapahusay ng Sistema (Regular na pag-buti sa mahahalagang tubo, tangke, at
iba pang kagamitan)

Mga Gastos sa Operasyon (Pamamahala; Pagpapatakbo at pagpapanatili ng sistema at
kagamitan ng tubig; arawang pagsubaybay at pagsusuri ng kalidad ng inuming tubig)

Mga Gastos sa Enerhiya (Elektrisidad, gas at solar power para patakbuhin ang sistema ng
tubig)

]

*Grapikong pagpapakita ng humigit-kumulang na mga gastos; sumangguni sa mga dokumento
sa badyet ng Lungsod para sa aktuwal at inaasahang mga gastos at paggasta.

Napupunta ang karamihan sa pera ng nagbabayad ng buwis sa pagbili ng mataas na kalidad na
inuming tubig mula sa Valley Water at sa San Francisco Public Utilities Commission (SFPUC).
Parehong nagtataas ng kanilang presyo ang Valley Water at ang SFPUC dahil sa pagtaas ng mga
gastusin sa operasyon at pagtaas ng mga gastos sa proyekto. Gayunpaman, ang halaga ng tubig
sa San José Municipal Water System (SIMWS) ay nagkakahalaga lamang ng halos isang sentimo
kada galon para sa mga residensyal na kostumer.

Saan ko malalaman ang higit pa tungkol sa espesipikong aktibidad na iminungkahing
pondohan sa susunod na taon ng piskalya?

Sa unang bahagi ng Mayo 2026, maaari mong ma-access online ang mga iminungkahing badyet
para sa Operasyon at Kapital ng Lungsod para sa 2026-2027. Para sa espesipikong impormasyon
tungkol sa mga panukalang pondo, magnavigate sa seksyong ‘Panukalang Badyet’ ng pahinang
2026-2027’. Piliin ang bullet na ‘Pagpapatakbo’, at piliin ang ‘Mga Serbisyong Pangkapaligiran.’
Para sa higit pang impormasyon tungkol sa kapital na proyekto, mag-navigate sa seksyong
‘Kapital 2026-2027’ para makita ang Sistema ng Utilidad ng Tubig ng panukalang Biennial

Capital Budget.

Paano naiiba ang mga rate ng San José sa ibang mga retailer (nagtitingi) ng tubig?
Makasaysayang nakapagbigay ng tubig sa ilan sa mga pinakamababang rate sa Santa Clara
County ang San

José Municipal Water System (SJIMWS). Sa kabila ng inaasahang pagtaas, patuloy pa ring
magiging mas

mababa ang mga rate ng tubig kumpara sa ibang mga retailer ng tubig. Maglalagay ng
pagkukumpara ng mga rate ng mga lokal na retailer ng tubig sa memo ng Konseho ng Lungsod
para sa pagpupulong sa Hunyo 2. Makikita ang memo sa agenda ng Konseho ng Lungsod sa
Hunyo 2 sa website ng Lungsod bago ang pagpupulong ng Konseho ng Lungsod.

Bakit may magkakaibang singil sa kantidad para sa magkakaibang pinagseserbisyuhang lugar?
Binibigyan ng supply ng tubig ang magkakaibang pinagseserbisyuhang lugar mula sa
magkakaibang supply ng tubig na nakukuha nang pakyawan, na nagkakaiba-iba sa halaga
depende sa naghebenta nang pakyawan. Ipinapasa ang mga halaga ng tubig na ito na
2

nakukuha nang pakyawan sa mga kostumer sa pinagseserbisyuhang lugar na nakakatanggap ng
tubig na iyon. Hindi konektado sa isa't isa ang tatlong pinagseserbisyuhang lugar, kaya hindi
maibabahagi ang mga supply.

e Nakakatanggap ang mga kostumer sa North San José/Alviso ng tubig na sinusuplay ng
sistema ng Hetch Hecthy ng San Francisco Public Utilities Commission (SFPUC).
Nakumpleto ng SFPUC ang $4.8 bilyon, na programang kapital na tatagal nang maraming
taon upang i-upgrade ang rehiyonal at lokal na mga sistema ng tubig nito, na
ginagawang mas ligtas at matatag ang sistema ng supply. Makikita ang higit pang
impormasyon sa mga operasyon ng SFPUC sa online sa sfpuc.gov.

e Nakakatanggap ang mga kostumer ng Evergreen/Edenvale ng ginamot na tubig at tubig
galing sailalim ng lupa ng Valley Water. May malawakang programang kapital ang
Valley Water sa puhunan para pahusayin ang nalulumang imprastraktura nito, katulad
ng ginawa ng SFPUC kamakailan. Nakatakdang tumaas ang mga pakyawang rate ng
Valley Water sa susunod na 10 taon para bayaran ang pagpapahusay na ito.

e Binibigyan ang Coyote Valley ng supply sa pamamagitan ng tubig mula sa ilalim ng lupa
na na-pump mula sa lugar ng south county. Mas mura ang tubig sa ilalim ng lupa na na-
pump mula sa south county kumpara sa tubig sa ilalim ng lupa na na-pump mula sa
north county at magagamit lamang ito sa pinagseserbisyuhang lugar na iyon dahil hindi
konektado ang mga pinagseserbisyuhang lugar.

Ano ang kasama sa singil sa metro?

Sinisingil ang mga singil sa metro para mabawi ang mga fixed na halagang nauugnay sa
pagpapatakbo ng utilidad ng tubig at kasama rito ang batayang singil kada account at singil
batay sa laki ng metro. Kasama sa mga batayang singil na nalalapat sa bawat account ang mga
halagang nauugnay sa serbisyo sa kostumer, pagsingil, pagbasa at pag-aayos ng metro, at pag-
aayos ng pasilidad ng sistema ng distribusyon.

Nakatanggap ako ng abiso tungkol sa mga pagbabago sa singil sa koreo. Paano gumagana ang
proseso ng abiso sa rate?

Ang CA Proposition 218 ay nangangailangan ng 45-araw na abiso bago maaaring itaas ng
Konseho ng Lungsod ang mga rate. Ipinadala ng Lungsod ang abisong ito nang hindi bababa sa
45 araw bago ang nakatakdang pampublikong pagdinig sa pagpupulong ng Konseho ng Lungsod
sa Hunyo 2, 2026.

Magsisimula ang Pagpupulong ng Konseho nang 1:30 p.m. sa City Council Chambers sa City Hall sa
200 East Santa Clara Street, San José. Ang napapanahong impormasyon sa mga pagdinig ay ipapaskil
online sa Agenda ng Konseho ng Lungsod para sa pagpupulong. Maaaring daluhan nang personal
ang mga pagpupulong ng Konseho ng Lungsod at panooring sa streaming sa
SanJoseCA.gov/CivicCenterTV.

Paano ako magsusumite ng protesta sa rate?

Kung gusto ninyong magprotesta sa iminungkahing mga rate ng tubig, dapat ninyong gawin ang
mga sumusunod para maisama ang inyong protesta sa opisyal na bilang na ihaharap sa Konseho
ng Lungsod. Kung may protesta na mula sa karamihan, hindi ipapatupad ng Konseho ng
Lungsod ang pagtaas. Para mabilang, ang iyong nakasulat na protesta ay dapat:

e Dapat matanggap ng Lungsod sa pamamagitan ng sulat bago ang pagsasara ng
pampublikong pagdinig sa Hunyo 2, 2026.

e Isaad ang address ng serbisyo ng (mga) ari-arian na iyong pagmamay-ari o nirerentahan
na batay sa iminungkahing pagsasaayos ng rate.

e Malinaw na banggitin ang iyong pangalan at na tumututol ka sa iminungkahing
pagbabago sa rate.

Dapat iharap ang mga protesta sa personal, sa pampublikong pagdinig, o isumite sa Tanggapan
ng Klerk ng Lungsod sa anyong sulat (sa pamamagitan ng koreo), fax, o email:

SJIMWS Rate Changes (408) 292-6207
City of San José — Office of the City Clerk San José Municipal WaterRateProtest@sanjoseca.gov
200 E. Santa Clara St., Tower 14 Floor, Water System Rate
San José, CA 95113-1905 Changes

Legal na Hamon: May 120 araw na limitasyon ng kautusan para tutulan ang anumang bago,
itinaas o pinahabang bayad o singil.

Paano ako makakahanap ng mga tip sa pagtitipid ng tubig para manatiling ababa ang mga
gastusin?

Bisitahin ang SJEnvironment.org/WaterEfficiency para sa mga nakakatulong na tip upang
mabawasan ang konsumo ng tubig at mapababa ang singil sa inyo buwan-buwan. Maaari din
kayong mag-sign up para sa libreng SJEnvironment.org/WaterSmart upang ma-access ang
inyong LIBRENG Ulat sa Tubig sa Bahay, sa anumang oras at makatanggap ng naka-personalize
na mga tip sa kung paano makakapagtipid ng tubig.

Paano ko maa-access ang impormasyon tungkol sa abiso ng singil sa iba pang mga format at
wika?

Alinsunod sa Americans with Disabilities Act, ang impormasyong ito ay makukuha sa Espanvyol,
Vietnamese, Tagalog, Traditional Chinese, at Korean sa pamamagitan ng pagpili ng mga
naaangkop na wika sa SanJoseCA.gov/RateNotices, o sa mga alternatibong format tulad ng
braille, malaking print, audiotape, o flash drive sa pamamagitan ng pagtawag sa (408) 535-3500
(boses) o (800) 855-7100 (California Relay System).

Hindi nasagot ng FAQ na ito at ng Call Center ng Lungsod ang mga tanong ko. Sino ang
kokontakin ko?

Paki-email ang inyong mga tanong sa SJEnvironment@sanjoseca.govgov o bisitahin ang
SJEnvironment.org/RatesOverview.

